
დაინტერესებულ მხარეთა ფორუმი 
“საჯარო პოლიტიკა კორპორაციული სოციალური პასუხისმგებლობის (CSR) მხარდასაჭერად” 
დაინტერესებული მხარეების ფორუმი ჩატარდება თბილისში, 2019 წლის 28 ივნისს (ადგილი დაზუსტდება) დღის პირველ ნახევარში. ღონისძიებას დაესწრება დაახლოებით 100 ადამიანი. ფორუმზე მოწვეული იქნებიან სხვადასხვა სექტორის წარმომადგენლები სამოქალაქო საზოგადოების ორგანიზაციებიდან, წამყვანი ქართული და საერთაშორისო ბიზნეს კომპანიებიდან, ბიზნეს ასოციაციებიდან, სახელმწიფო უწყებებიდან, საერთაშორისო ორგანიზაციებიდან, მედიიდან და სხვ. 
ფორუმი მიზანია:
· ეროვნული პოლიტიკის სტრატეგიული მიზნების მიღწევასა და ევროკავშირთან ასოცირების ხელშეკრულებით გათვალისწინებული ვალდებულებების შესრულებაში კორპორაციული სოციალური პასუხისმგებლობის როლის დემონსტრირება;
· კორპორაციული სოციალური პასუხისმგებლობის მხარდასაჭერად ხელშემწყობი საჯარო პოლიტიკის როლის ხაზგასმა და დისკუსია პოლიტიკის ინსტრუმენტების შესახებ;
· სოციალურ დღის წესრიგში საკითხის წამოწევა და დაინტერესებულ მხარეთა დიალოგისათვის პლატფორმის შექმნა;
· ევროპის სახელმწიფოების გამოცდილების გაზიარება.

რატომ წარმოადგენს კორპორაციული სოციალური პასუხისმგებლობა საჯარო პოლიტიკის საკითხს
გლობალიზაციამ შეცვალა კომპანიის როლი გლობალურ ეკონომიკაში საზოგადოების მოლოდინის გაზრდით იმასთან დაკავშირებით, თუ რა წვლილი უნდა შეიტანოს ბიზნესმა საზოგადოების სოციალურ და ეკოლოგიურ კეთილდღეობაში. მოვლენების ასეთმა განვითარებამ, აგრეთვე, ხელი შეუწყო კორპორაციული სოციალური პასუხისმგებლობის (CSR) შესახებ დისკუსიის დაწყებას. 
კორპორაციული სოციალური პასუხისმგებლობა (CSR) ანუ პასუხისმგებლიანი ბიზნესი არის ბიზნეს მოდელში ინტეგრირებული კორპორაციული თვითრეგულაციის ფორმა. იგი წარმოადგენს კომპანიის ნებაყოფლობით არჩევანს, მოიქცეს ეთიკურად, გაითვალისწინოს საზოგადოების სხვადასხვა ჯგუფების მოლოდინი, და იქონიოს დადებითი ზემოქმედება მის სოციალურ და ბუნებრივ გარემოზე. შესაბამისად, კონცეფციის ძლიერ მხარეს, მორალური ღირებულების გარდა, წარმოადგენს ყველა დაინტერესებული მხარისათვის მრავალმხრივი და გრძელვადიანი სარგებელი, რომელიც უკავშირდება სოციალურ პასუხისმგებლობას. მოხალისეობრივ საწყისებზე ბიზნესის სოციალური და გარემოს დაცვის კუთხით საქმიანობის განხორციელებას, რომელიც ცდება საკანონმდებლო ვალდებულებებს, კრეატიული და ინოვაციური გზით შეუძლია მმართველობის ხარვეზების გამოსწორებაში მნიშვნელოვანი წვლილის შეტანა; ამრიგად, კორპორაციული სოციალური პასუხისმგებლობა გვევლინება კანონის არა ჩამნაცვლებლად, არამედ მის დამატებად. 
კორპორაციული სოციალური პასუხისგმებლობის მიმართ ასეთმა მიდგომამ - რომელიც ერთდროულად ზრდის კომპანიის პასუხისგმებლობასა და ლეგიტიმაციას, როგორც გლობალურ, ისე ადგილობრივ დონეზე - უკანასკნელი ორი დეკადის განმავლობაში გადააქცია CSR საჯარო პოლიტიკის საკითხად. 
მიუხედავად კორპორაციული სოციალური პასუხისგმებლობის მოხალისეობრივი ბუნებისა, ამჟამად, უდავოა მთავრობების როლი თავიანთ ქვეყნებში მისი ხელშეწყობისა და განვითარებისათვის. 
უკანასკნელი წლების განმავლობაში, მრავალი განვითარებული ევროპული ქვეყნის მთავრობებმა გაატარეს CSR-ის მხარდამჭერი პოლიტიკა - მკაცრი რეგულაციის ალტერნატივა. მრავალმა ქვეყანამ შეიმუშავა ზოგადი სახელმწიფო პოლიტიკა და სამოქმედო გეგმა CSR-ის ხელშესაწყობად; და სხვადასხვა სამთავრობო უწყებები, სპეციალური სამთავრობო კომიტეტები, გამგეობები და სხვა ინსტიტუციური სტრუქტურები შეიქმნა CSR-ის საკითხების მართვისა და კოორდინირებისათვის. 
CSR განვითარებად ქვეყნებში და საჯარო პოლიტიკის ჩარჩო
განვითარებადი და გარდამავალი ეკონომიკის მქონე ქვეყნების საჯარო სექტორის წარმომადგენლები უფრო მეტად უპირისპირდებიან კორპორაციული სოციალური პასუხისმგებლობის საკითხებს. 
განვითარებადი სამყაროს უმეტეს ნაწილში, მთავრობებსა და ბიზნესებს ესმით, რომ მათი კონკურენტუნარიანი პოზიციები, წვდომა კაპიტალზე და გლობალურ ეკონომიკაში მათი შემდგომი ინტეგრაცია, დამოკიდებულია მათ პატივისცემით დამოკიდებულებაზე კორპორაციული პასუხისმგებლობის უმაღლეს გლობალურ სტანდარტებთან. 
უკანასკნელი წლების განმავლობაში, ბევრი საშუალო და დაბალი შემოსავლის მქონე ქვეყნების მთავრობებმა, კომპანიებმა და არასამთავრობო ორგანიზაციებმა დააჩქარა განვითარებული ქვეყნებისათვის დამახასიათებელი CSR დღის წესრიგის პროცესთან ადაპტაცია, უფრო მეტი პირდაპირი ჩართულობის გზით. CSR მოძრაობა და ინიციატივები წარმოიშვა ისეთ ქვეყნებში, როგორიცაა ჩინეთი, ინდოეთი, სამხრეთ აფრიკა, ფილიპინები და ბრაზილია.
საქართველოში კორპორაციული სოციალური პასუხისგმებლობის მხარდამჭერი საჯარო პოლიტიკის არსებობის აქტუალობა.  
ზემოთქმულიდან გამომდინარე, ძალიან მნიშვნელოვანია საქართველოში კორპორაციული სოციალური პასუხისმგებლობის განვითარება; იგი მნიშვნელოვნად წაადგება ქვეყნის მდგრად განვითარებას, ხელს შეუწყობს საგარეო ურთიერთობების გაუმჯობესებას და ეროვნული პოლიტიკის სტრატეგიული მიზნების მიღწევას, როგორიცაა ქვეყნის ეკონომიკური კონკურენტუნარიანობის ზრდა, ვაჭრობის ხელშეწყობა და უცხოური ინვესტიციების მოზიდვა, სოციო-ეკონომიკური და გარემოსდაცვითი გამოწვევები, საცხოვრებელი და სამუშაო პირობების გაუმჯობესება და ა.შ.
[bookmark: _GoBack]საქართველო ძირითადი ვექტორი ევროინტეგრაციის მიმართ, რომელიც გვიბიძგებს ევროპული მოდელებისა და საქმიანობის სტანდარტების შესწავლასა და განორციელებას, ასევე, მიუთითებს კორპორაციული სოციალური პასუხისმგებლობის მიმართ მზარდ მნიშვნელობაზე. 
კორპორაციული სოციალური პასუხისმგებლობა შედარებით ახალი, მაგრამ სწრაფად მზარდი კონცეფციაა საქართველოსათვის. სულ უფრო მეტ ქართულ კომპანიას ესმის თანმიმდევრული CSR სტრატეგიის განხორციელებისა და საერთაშორისო სამოქმედო სტანდარტებთან შესაბამისობის მნიშვნელობა.
თუმცა, CSR-ის პრაქტიკის სოციალური სარგებელი ლიმიტირებული იქნება, თუკი ის ვერ ინტეგრირდება უფრო ფართო ეროვნულ სტრატეგიებში, ხოლო საჯარო პოლიტიკას ამ მხრივ წამყვანი როლი უკავია. 
2011 წელს საქართველოს სტრატეგიული კვლევების და განვითარების ცენტრმა (CSRDG)  განახორციელა კორპორაციული სოციალური პასუხისმგებლობის ხელშემწყობი საჯარო პოლიტიკის ფუნდამენტური ანალიტიკური კვლევა სხვადასხვა ქვეყნის მაგალითზე, და შეიმუშავა რეკომენდაციები საქართველოს მთავრობისათვის. რეკომენდაციები ეფუძნებოდა სამაგიდე კვლევისა და სხვადასხვა დაინტერესებულ მხარეებთან ფოკუსირებული დისკუსიის შედეგებს. 
დროის იმ მონაკვეთში, სხვადასხვა პოლიტიკური თუ ეკონომიკური გარემოებებიდან გამომდინარე, კვლევასა და რეკომენდაციებს არ დაეთმო სათანადო ყურადღება. 
CSR-ის მხარდამჭერი საჯარო პოლიტიკის არსებობა კვლავაც რჩება აქტუალურ საკითხად, საქართველოსა და ევროკავშირს შორის ასოცირების ხელშეკრულების ჭრილში და CSR-ის განვითარების მნიშველობიდან გამომდინარე ასოცირების შეთანხმებით გათვალისწინებული მიზნების მისაღწევად. 
ამგვარად, ფორუმი მიზნად ისახავს საკითხის დაყენებას დღის წესრიგში, დისკუსიას საჯარო პოლიტიკის სხვადასხვა ინსტრუმენტის შესახებ, რომლებიც ხელს უწყობენ კომპანიების მიერ მდგრადობის საკითხების ნებაყოფლობით შემოღებას, და დასავლეთის ქვეყნების გამოცდილების გაზიარებას. 
ᲘᲜᲤᲝᲠᲛᲐᲪᲘᲐ ᲞᲠᲝᲔᲥᲢᲘᲡ ᲨᲔᲡᲐᲮᲔᲑ
საქართველოს სამოქალაქო საზოგადოების განვითარების ინიციატივა (2017-2020) დაფინანსებულია ევროკავშირის მიერ და თანადაფინანსებულია კონრად ადენაუერის ფონდის მიერ. პროექტს ახორციელებს ოთხი ადგილობრივი სამოქალაქო საზოგადოებრივი ორგანიზაციისგან შემდგარი კონსორციუმი, რომელსაც ხელმძღვანელობს კონრად ადენაუერის ფონდი: სამოქალაქო საზოგადოების ინსტიტუტი (CSI), ტრენინგისა და კონსულტაციის ცენტრი (CTC), სტრატეგიული კვლევების და განვითარების ცენტრი (CSRDG) და განათლების განვითარებისა და დასაქმების ცენტრი (EDEC). პროექტი მიზნად ისახავს საქართველოში სამოქალაქო საზოგადოების გარემოს გაუმჯობესებას სამოქალაქო საზოგადოებისა გაძლიერებითა და მოქალაქეებისადმი მისი ანგარიშვალდებულების გაზრდით. 
პროგრამის მიზნების მისაღწევად დასახულია რამდენიმე ამოცანა. ერთ-ერთი მათგანი არის საქართველოში კორპორაციული სოციალური პასუხისმგებლობის განვითარების მხარდაჭერა, რათა მოხდეს სექტორთაშორისი პარტნიორობის ხელშეწყობა და განვითარების საკითხებში კერძო სექტორის ჩართვა. ეს ამოცანა გულისხმობს შემდეგს: კორპორაციული სოციალური პასუხისგმებლობისა და პასუხისმგებლიანი ბიზნეს ქცევის ხელშეწყობა (ტრენინგები, ვებ რესურსები, პუბლიკაციები და სხვა სასწავლო მასალა); მთავრობასთან, აკადემიურ სექტორთან, მედიასა და საზოგადოებასთან აქტიური მუშაობით CSR-ის ხელშემწყობი გარემოს შექმნა; სექტორთაშორისი დიალოგისა და თანამშრომლობის ხელშეწყობა დაინტერესებულ მხარეთა ფორუმებით, მიკრო-გრანტების გაცემითა და სხვ. 
ᲘᲜᲤᲝᲠᲛᲐᲪᲘᲐ ᲝᲠᲒᲐᲜᲘᲖᲐᲪᲘᲘᲡ ᲨᲔᲡᲐᲮᲔᲑ
სტრატეგიული კვლევების და განვითარების ცენტრი (CSRDG) არის არასამთავრობო ორგანიზაცია, რომელიც დაფუძნდა 1995 წელს. 2004 წლიდან იგი ახორციელებს კორპორაციული სოციალური პასუხისმგებლობის განვითარების პროგრამას. ადგილობრივი ორგანიზაციებიდან CSRDG იყო პირველი, რომელმც დაიწყო ამ მიმართულებით მუშაობა. CSR-ის კონცეფციის პოპულარიზაციისათვის, CSRDG თანამშრომლობს სხვადასხვა სექტორთან და ახორციელებს მთელ რიგ ღონისძიებებს, როგორიცაა: კვლევები, საკომუნიკაციო კამპანიები, ტრენინგები, სემინარები, დაიტერესებულ მხარეთა ფორუმები, კონფერენციები და კონკურსები. 2018 წელს CSRDG დააარსა საქართველოს პასუხისმგებელი ბიზნეს კონკურსი - მელიორა. 
CSRDG აქტიურად თანამშრომლობს ყველა დაინტერესებულ მხარესთან, მ.შ. მთავრობასთანაც, კორპორაციული სოციალური პასუხისგმებლობის ხელშემწყობი საჯარო პოლიტიკის განვითარების კუთხით. 

